
www.gr.ch/scolatests

Cijenjeni roditelji i skrbnici
Vlada je s Rješenjem od 16. decembra 2020. godine (br. 
protokola 1126/2020) donijela odluku o opsežnoj strate-
giji vakcinacije i testiranja, koja, između ostalog, predviđa 
redovito testiranje u školama. Ponavljano testiranje može 
biti djelotvorno sredstvo da se lanci prenošenja koronavi-
rusa prekinu već u ranoj fazi. Dodatno uz postojeće zaš-
titne mjere, sedmična testiranja u školama predstavljaju 
još jednu mjeru u nastojanju da se redovna nastava u 
školama održi što duže. 

Cilj je da sve učenice i svi učenici, kao i nastavno osoblje i 
školsko osoblje za skrb u školi testira sa novim PCR-testi-
ranjem sline. Pomoću ovog postupka testiranja u cijelosti 
se izostavlja bris iz nosa i ždrijela. Nadamo se da kao 
roditelj ili skrbnik podržavate testiranja vaše kćeri/vašeg 
sina u školama i da nam za to dajete svoju saglasnost. 

PCR testiranje sline se integriše u normalne školske aktiv-
nosti određenog dana u sedmici. Pojedinačni uzorci sline 
se na licu mjesta sažimaju u «razredni uzorak» (pooling) 
i u tom obliku se šalju u laboratorij. Unutar jednog dana 
školska uprava dobija rezultat «razrednog uzorka». Ako 
bi rezultat razreda ispao pozitivan, onda će doći do dalj- 
njih pojedinačnih testiranja. O rezultatima pojedinačnih 
testiranja ćete kao roditelj ili skrbnik biti direktno obavješ-
teni od strane laboratorija. Osim vas niko drugi neće biti 
informisan o individuelnom rezultatu testiranja. U slučaju 
pozitivnog rezultata testiranja vašeg djeteta je bitno da 
odmah informišete razrednicu/razrednika.

Da bismo mogli da izvedemo testiranja molimo vas da  
ispunite i potpišete priloženu izjavu o saglasnosti, kao i  
izjavu o zaštiti podataka i da ju proslijedite školi preko 
vaše kćeri/vašeg sina. Izjava o saglasnosti i o zaštiti 
podataka važi za sva testiranja u školi koja će biti spro-

vedena do ljetnih ferija 2021. godine. Ako niste saglasni 
sa testiranjima, onda označite odgovarajuće polje u pri-
loženoj izjavi o saglasnosti. 

Računamo s vašom podrškom – mnogo vam zahvalju-
jemo! Ostale informacije možete da pronađete na adresi 
www.gr.ch/scolatests. Ako imate nekih pitanja možete da 
se obratite ili školskoj upravi ili kantonalnoj telefonskoj 
službi za testiranja u školi.

Važne informacije u vezi testiranja u školi

Kantonalna telefonska služba: 081 254 16 63

Prilozi:
– Izjava o saglasnosti
– Izjava o zaštiti podataka

Kanton Graubünden
Chantun Grischun
Cantone dei Grigioni

